
Կանխապես նկատենք, որ հայոց միջնադարյան ողբը իր տեսակի 
մեջ ամենահին և հարուստ պատմությունն ունի: Այն իր հոգևոր սնունդը 
ստացել է  Աստվածաշնչից, Երեմիայի ողբից, և ազգային գաղափա
րական նպատակասլացությամբ ու բազմաբնույթ բովանդակությամբ 
ներկայացնում է  քրիստոնյա հայության գեղարվեստական գրակա

նության մի հին և ինքնատիպ բաժինը:
Մինչև բուն խնդրին անդրադաոնալը, նկատենք նաև, որ հայոց 

միջնադարյան ողբը մարդու կատարելության, նրա հոգեկան և 
իմացական ներաշխարհն արտացոլելու, նրա բնական և  ստացական 
պահանջմունքների միջև ներդաշնակություն ստեղծելու հուզսղեցան 
արտահայտչամիջոց է , ինքնաքննադատանքի, զղջման, մտքի և  սրտի 
ձայն հաոաչանաց: Այդպես են ընկալել ողբը б -1 8 -րդ  դարերի հայ 
նշանավոր պատմագիրները, .իմաստասերները, բանաստեղծները, 
անվանի գրիչները, այդպես է  ընկալել և ողջ ժողովուրդը ու սիրել, 

տարածել այն:
Ուշագրավ է , որ հայոց ողբի տեսական, գիտական սահմանումը 

մենք հանդիպում ենք դեոևս Գրիգոր Նա րեկացու «Մ ատ եա ն 
ողբերգութեան» էջերում: Ի ՞նչ շահ կարող է  բերել վհատությունը, 
հուսալքումը, գրում է  հանճարեղ քնարերգակը, երբ խոսքի խարանով 
մարդու մահացու վերքի շարավն ամբարված, կամ ծանրությունը 
մթերված սրտի դուրս չթափվի իսպաո' խորին գիտությամբ, հնա
րամտությամբ «գգվա նօք», «մսւտնամխությամբ».



1 9 9 6  ԱԶՍ՜ԻԱԾԻՆ Ա 7 9

Իսկ արդ, զի՞նչ բարւոք գոյ աո. այս,
Եւ կամ ո՞ր ւսւգոսո ինձ աո սոյն'
Զայս սահման ընթացից ձայնիս հեծութեան լքանել,
Եւ ոչ զամբարեալ շարաւ մահացու վէրիս 
Խաոանաւ բանիս արտաքս հերքել,

Եւ կամ ծանրութիւն սրտիս մթերեւսլ ցաւոյս հոգեկան

խիթոյս,
Իբր տաղտկացուցանողական հ նարամտութեամբ, 
Մատնամուխ գգւանաւք փսխել1:

Այդպես է բնութագրում ոդբի հիմնական, բուժիչ դերը հայ 
քնարերգության հանճարը, և տեսական այսօրինակ ըմբռնումն է 
իշխում ազգային քնարերգության մեջ ի սկզբանե' ներառյալ նոր 
ժամանակները:

Հայտնի է, սակայն, որ «ողբ, ողբերգություն» բառերը, իրենց բուն 
ազգային նշանակությամբ, գրական ստեղծագործության մեջ աոաջին 
անգամ օգտագործել է  Մովսես Խորենացին. «Զմտաւ այսոսիկ ածելով, 
հառաչումն յիս ի ներքս ընթանայ և արտօսր, և կամեցուցանէ 
բարբառել բան տխրական Ա սգաւոր: Եւ ոչ գիտեմ, եթէ զի՞արդ 
յարմարեցից զողբերգութիւնս և կամ զով արտւսսուեցից»2: Այսպես է 
բնութագրում ողբի դերը Մովսես Խորենացին: Զարմանալիորեն, 
ինչպես նկատեցինք, տեսական այս նույն գաղափարներն են 
շոշափվում նաև նոր ժամանակներում. «Ի զկրից առաջանաց կարիմք 
ունենալ, -  գրում է Կ. Պոլսի Պատրիարք, նարեկագետ, գիտնական, 
բանաստեղծ Հակոբ Նալյանը, -  զներքին զցաւս սրտից...ի խորոց 

սրտէ աո նա առանց զգալի ձայնի»3: Այն սոսկ ձայն չէ մարմնական, 
առանց մտաց, բացատրում է  Նարեկի մեկնիչը, կարծեք թե նաև 
տարբերելու համար հայոց դասական ողբը նախաքրիստոնեական 
լալյաց երգերից: Հիրավի, առանց վարանելու կարելի է  ասել, որ սա 
դասական ողբը հեթանոս երգերից տարբերելու տեսական ճշմարիտ

1 Գ ր . Նա րեկա ցի, «Մ ա տ եա ն ողբերգութեան», աշխատասիրությամբ Պ . Մ . Խաչատրյանի 

Ա Ա . Ա . Ղա զինյա նի, Երևան, 198 6  յ»., էշ  2 6 6 :

2 . Մ . Խ որենա ցի, «Հա յո ց  պատմութիւն», վէնետ իկ, ի վանս Միփթարեանց. 1 8 8 1  յ»., էշ
6 7 6 :

3 . Հա կոբ Ն ա լյա ն, Գիրք մեկնութեան աղօթից սրբոյն Գրիգորի Նա րեկա ցտ յ, Կ . Պոլիս, 
1 7 6 7 , էշ  1 3 :

ընդհանրացում է, որ կատարել է 18-ըդ դարի նշանավոր լուսավորիչ 
Հակոբ Նալյանը: Տարակուսանքից վեր է, նաև, որ թե' Նարեկացին 
և թե' Նալյւսնը, ողբի հարցին անդրադառնալիս, աոաջին հերթին աչքի 
աոաջ են ունեցել Մովսես Խորենացու «Հայց պատմութիւն»-ը և  նրա 
եզրափակիչ «Ո ղբը»: Հիրավի, հայոց դասական ազգային ողբի 
հիմնադիրը հանճարեղ Քերթողհայրն է : Նա  իր «Հայոց պատմութիւն» 
անգերազանցելի աշխատությունը եզրափակում է  ողբով: Հայտնի է 
նաև, որ Մովսես Խորենացու «Հայոց պսւտմութիւնը» հույժ կարևոր և 
բացառիկ սկզբնաղբյուր է  ոչ միայն հայ ժողովրդի պատմության վաղ 
շրջանը ուսումնասիրելու, այլ նաև հարևան ժողովուրդների պատ
մության կարևոր շատ հարցեր լուսաբանելու համար: Հիրավի, հայ 
ժողովրդի հնագույն դարերի լուռ ու անխոս պատմությունը վերակեն
դանացնելու, նրան ազգային, կենսական, խորունկ շունչ ու ոգի ներար
կելու համար մենք պարտական ենք էսորենսւցու հանճարին: Ավելին, 
քսորենցու «Հայոց պատմութիւն»-ը հայ ժողովրդի նախաքրիստո
նեական դարավոր կյանքի գիտական հայտնությունն Է և, միա
ժամանակ, քրիստոնյա հայության ազգային մաքաոողւսկան կյանքի, 
նոր վերածննդի ծրագիրը, ուղենիշը՝ մաշստցյան հանճարեղ գրերի 
գյուտից ի վեր, ներառյալ մեր ժամանակները:

Գիտական ամեն մի հարցի պատմություն առավել քան հիմնավոր, 
առավել քան խորունկ և ամբողջական Է դառնում, երբ այն քննական, 
աղբյուրագիտական ուսումնասիրության Է ենթարկվում դարից-դար' 
առանձին-աոանձին և դարերի' միմյանց հետ ունեցած կապի մեջ: 
Այս դեպքում ավելի քան պարզորոշ Է դաոնում, թե տվյալ դարը ի՞նչ 
Է ստացել նախորդ դարերից, ի՞նչ Է ստեղծել ու զարգացրել և ի՞նչ Է 
փոխանցում հաջորդ դարերին:

Այդ դարերի անթիվ ու անհամար պատ մա-քնարական ինքնուրույն 
և մեկնողական բազմատեսակ մեծ ու փոքր երկերի' ներբողների, 
շարականների, աղոթքների, երկտող և քառատող բանաստեղծու
թյունների վրա, առավելապես 11-րդ դարից ի վեր, այս կամ այն 
չափով, նկատելի Է Մովսես Խորենացու «  Ողբի» և Գրիգոր Նարեկա
ցու «Մատեան ողբերգութեան» ազդեցությունը: Ի ՞նչ երևույթ Է սա, 
որո՞նք են' ազգային, կրոնա-բարոյագիտական, կենսական այն 
հայացքները, որոնք թույլ են տալիս համադրելու 6-ր դ  և  10-րդ  դդ.

80  Ա էսՍ՜ԻԱԾԻՆ

հանճարների ստեղծագործությունները: Մեզ հայտնի չէ որևէ փաստ 
կամ ակնարկ այն մասին, թե Նարեկացուն ծանոթ է եղել Մովսես 
Խորենացու «Հա յոց պւստմութիւնը»: Սակայն անաոարկելի են և 
ակներև այղ երկու հանճարների երկերի միջև եղած գաղափարական 
աղերսները, կապը: Ա'րղ, որոնք են այդ առնչությունները: Ամե- 
նաբնորոշ և ընդհանրական առանձնահատկությունը, որ կա իյորե- 
նացու ու Նարեկացու վերոհիշյալ երկերի մեջ, դա նրանց ինքնւս- 
դատանքի գիծն է , քննադատական արվեստի առանձնահատ
կությունը: Հայոց բազմահարուստ պատմության մեջ Խորենացին է 
առաջին հանճարեղ պատմագիրը, և  Նարեկացին՝ առաջին հանճարեղ 
բա նա ստ եղծը, որոնց գրչի տակ ա նողոք քննա դա տ ությա մբ, 
ինքնատիպ և  բարձր արվեստով արտացոլվում է  կյանքը լայն առումով' 
իրավա-տնտեսական, կրոնա-քաղաքական, կրոնա-եկեղեցական, 
բարոյագիտական, կրթական, լուսավորական և այլ առումներով: 
Լայնահուն այս ընթացքի մեջ երկու հանճարների ստեղծագոր
ծությունների բուն կենտրոնում կանգնած է  կենդանի մարդը, բոլոր 
շնչավոր էակ ների առաջնորդը, բանական գոյը, «զարդը տիեզերւսց», 
ինչպես բնութագրում է  հանճարեղ Դավիթ Անհաղթը: Բանական 
մարդը սակայն, որը տարաբախտաբար հեռացել է իր սահմանից, 
ցա վով ընդգծում են երկու հա նճա րները, մա րդ-բա նա կա նը 
ոտնահարել է  բնության, կյանքի, Աստծո պարգևած շնորհները ու 
հավասարվել անբաններին, մեղանչել հոգու և  մարմնի միության 
ներդաշնակության վեհ գաղափարի դեմ...

Եթե իյորենացին իր ազգի անցած դարերի պատմությունը 
հանգամանալից շարադրելուց հետո միայն դառնորեն ողբում է  հայոց 
քրիստոնեական առաջին ինքնուրույն պետականության անկումը և  
ա նհուն վ շտ ո վ  շա րա դրում իր ո ղ բը , ապա Ն ա ր ե կ ա ցի ն  
ընդհա նրա ցնում է  ա յդ  դա րերից ի վեր մեծ մա սա մբ օտար 
տիրապետությունների լծի տակ տառապող իր ժողովրդի ծանր 
կացությունը և  հենց նույն ցավի տառապանքից, նույն գաղափարների 
մղումով արձագանքում Խորենացուողբին... Հատկապես Նարեկացու 
«Մատեան ողբերգութեան» Ղ բանքում հայ մարդու նույն ազգային 
տառապանքներն է  հաղորդում ընթերցողին, ինչ նա զգում է 
Խորենացու ողբը ընթերցելիս:

Ուշագրավ է  նաև ա յն , որ երկու հա նճա րներն է լ  նույն 
եզրակացությանն են հանգում, մարդն ինքն է  իր մեղքերի խորին 
պատճառը, մարդ-բանականի ազգային ինքնաճանաչման անկումը, 
ժողովրդի ազգային միաբանության նվազումը, բացակայությունն է 
անկման եզրին հասցնում հայ ժողովրդին, քայքայում նրա պետա
կանությունը, մեռցնում նրա հավատը: Երկու ողբերի մեջ էլ հենց այն 
գաղափարն է  մարմնավորվում, թե չքացել է  Աստված-բանական 
մարդ-բանական ըմբռնումը, մինչդեռ մարդն է  Աստծո պատկերը 
երկրի վրա: Զարմանալիորեն այս ըմբռնումն է  իշխում միջնադարյան 
ողջ գեղարվեստական գրականության մեջ, որը գալիս է  Խորենացու 
ողբից և  ավելի զարգանում Նարեկացու «Մսւտեան ողբերգութեան» 
մեջ: «Զի եթէ վասն բանին մենք որպէս ասի պատկեր Աստուծոյ, - 
գրում է  Խորենացին, -  և  դարձեալ առաքինութիւն բանականին է 
խո հականութիւն և քո այսոսիկ անհատ ցանկութիւն, ապա ուրեմն 
զգեղեցիկ մտածութեամբ խոհականութեանն քո վա ռ և բորբոք 
պահելով զարդարեա զբանն, որով մնաս առ լինելն պատկեր»4' 
բնութագրելով Սահակ Ռագրատունուն, ընդգծում է  Խորենացին: 

Հայտնի է , որ Հայաստանում քրիստոնեության պետականորեն 
ընդունումից ի վեր /301 թ ./, հատկապես4 -6 ֊րդ դա ր ե րի ց, էսժեղւս- 
նում Էին քրիստոնյա Եկեղեցու դեմ նաև հերձվածողական, աղանդա
վորական շարժումներն ու պայքարը: Եզնիկ Կողբացին, Մաշտոցը' 
իր աշակերտներով, Մովսես Խորենացին և  այլ նշանավոր լուսավորիչ
ներ միասնաբար մաքառում են այդ աղանդների դեմ: 10-րդ դարում 
այդ պայքարը ծանր բնույթ Է ստանում: Գրիգոր Նարեկացին Թոնդ- 
րակյան աղանդի հետևորդներին «Մսւտեան ողբերգութեան» ԼԱ, ԼԷ, 
ՂԱ. ՂԳ բանքերում, ինչպես նաև Արմաշի վանահորը գրած «թղթում» 
Նրանց կոչում Է զրպարտիչներ և թշնամիներ քրիստոնեական 
ուղղափառ հավատքի.

Զրպարտիչների զենքերը հատեն.
Ընկնեն սրերը մահ տարածողի...

Թոր երեսպաշտի կեղծ կերպարանքն իր բուն տեսքն ստանա,
Ջախջախվեն մոլի հարձակումները ստահակների,

4  Մ . ԻւորեՕւսցի, «Հա յոց պատմոցտիւն», Էշ 6 7 3 :

Ցիրուցան լինեն ուտիծիչների տարմերն անպակաս, 
Պաոակտված ցրվեն հրոսակները ավազակների,
Քայքայվեն խուժդուժ բարբարոսների հորդաները խուլ, 
Բարձրացողները կեղծ դրոշների լինեն ջսւրդուփուրդ,
Մի ճամփով եկած, յոթով ետ փախչեն...
Կտրվի կապը միաբանության,
Հւսնապազաջան ավազակների...
Խոշտանգիչների նետարձակումները անհետ խափանվեն, 
Սասանվի նավը խարդախողների,
Եվ ատամները կծոտողների' արմատահանվեն...5

Հայոց վերածննդի այս գաղափարները իրենց նորանոր արտա
հայտությունները ստացան հետագա բոլոր դարերում: 1 1 -1 8 -ր դ  
դարերում հիրավի չկա մի աչքի ընկնող գործիչ, որն անմասն մնացած 
չլինի հայոց երկու հանճարների' Խորենացու ե Նարեկացու համատեղ 
ազդեցություններից' այս կամ այն չափով:

1 7-18-ր դ  դարերում, երբ հայոց համար ազգային նոր և ընդհանուր 
վերածննդի ժամանակաշրջանն էր սկսվել , առավել քան ուժեղանում 
է  Մովսես Խորենացու «Հայոց պատմութեա» ազդեցությունը' Նարե
կացու «Մատեան ողբերգութեան» հետ մեկտեղ: Այս հանգամանքը 
բնականաբար ներազդում է դարի ոչ միայն պատմագիտության, այլ 
նաև փիլիսոփայության, գեղագիտության, հնագրագիտության, 
բանաստեղծության և գրական արձակի զարգացման ընթացքի վրա:

1 8 -ր դ  դարի նշանավոր բանաստեղծներ Բաղդասար Դպիրը, 
Մխիթար Նեբաստացին, Հակոբ Նա լյա նը, Ղազար Ջահկեցին, 
Պետրոս Նախիջևանցին, Պետրոս Ղսւփսւնցին, Պողոս Կաղզվանցին 
և ուրիշներ ստեղծում են քնարա կա ն և պ ա տմա -քնա ր ական 

բազմաթիվ բանաստեղծություններ, ողբեր, արձակ էջեր, որոնք 
ամրապնդում են աշխարհացրիվ հայության մեջ հավատք, Հայրենիք, 
կրոն, գիտություն և  միասնական գաղափարախոսությունը: Ողբը այդ 
դարերում դառնում է  հայ ժողովրդի պայքարի ու ազատության կոչ: 
Ղազար Ջահկեցին իր «Ողբ ի վերա Հայաստան աշխարհի» բանա
ստեղծության մեջ Խորենացու «  Հայոց պատմության», « Ողբի» հենքի

1 9 9 6

5 Գրիգոր Նա րեկա ցի, «Մ ա տ եա ն ողբհրգութեա նւ, էշ  3 8 1 :



վրա արդար պատերազմի մարտահրավեր է  անում, հրապսւրա- 
խոսակսւն մեծ շնչով բարձրացնում հայ ազգի պետականության 
փաոքը և հույս հայտնում, թե կգան նոր Արշսւկունիներ, նոր զորա
վարներ ու քաշ իշխաններ: Նորից կծնվեն աղեղնավոր Հայկը, 
գեղեցկատեսիլ Տիգրսւնը, «Տիեզարասասւսն Արշակը», «Արիական 
վաղարշակը», «Քա շն վար դանն» ու նրա մյուս զինակիցները Ա 
կփրկեն հայոց աշխարհը' «Համայն զաշխարհն Հայաստան»:

Մի այլ հարց ևս: Խորենացին և Նարեկացին միաժամանակ նույն 
հետաքրքրությունն ու սերն են ցուցաբերում նաև նախաքրիստո
նեական շրջանի հեթանոս երգերի նկատմամբ: Մովսես Խորենացին 
աոաջինն է, որ «Հայոց պատմութեան» մեջ ընթեցողին ծանոթացնում 
է  հեթանոս երգերին, զրույցներին, առասպելներին: Նարեկացին 
«Մատեան ողբերգութեան» ԻԶ բանքի աոաջին հատվածում նույնպես 
անդրադառնում է  հեթանոս երգերի հարցին և մեկնաբանում նրանց 
արվեստի առանձնահատկությունները' սիրով ու համակրանքով.

Եւ արդ, ստուգապէս եւ իրաւաբար ընդ որս,
Որք ըստ ձայնից կողկողանաց 
Եւ զբանիցն յարմարութիւն հանդերձեն'
Ի նոյն գիր բերեալ զաւարտմունս տանցն,
Որովք առաւել սաստիկ մորմոքեալ ճմլեցուցանեն 
Ջաղէտս կարեացն սրտին ըղձից առ արտասուացն բղխմունս, 
Ուստի եւ բազմեալ իմ ի գլուխս պարոլ ակմբից դասու այնր

երախանաց,
Որք զլալեացն յեղանակեն բանաստեղծութիւն 
Եւ ես ընդ նոսին նոցին հեծութեամբ, աւաղական

ձայնարկութեամբն:

Հաջորդ հարցը, որով առնչվում է  1սորենացու «Հա յոց պատմու
թյանը» Նարեկացու «Մատեան ողբերգութեան» հետ' վերաբերվում 
է  աղանդավորական շարժման պատմությանը: Երկու հանճարներն 
էլ նույն ցավով են ընդգծում քրիստոնեական կրոնի դեմ մղվող 
աղանդավորական շարժման ոտնձգությունները: Խորենացին իր 
«Ողբում» անհուն կսկիծով գրում է. «Այժմ մարդք ի ներքուստ եւ

արհսսիրք արտաքուստ, սւրհաւիրք ի հեթւսնոսաց և  մսւրւոք ի 
հերձուսւծողաց»6:

18-րդ դարի դասական բանաստեղծությունը ևս հիմնական գծերով 
կրում է  Մովսես Խորենսւցու և  Գրիգոր Նարեկացու ոչ միայն 
գաղափարական ազդեցությունը, այլև նրանց քերթողական արվեստի 

զորեղ ուժը.
Պատմողական այսմիկ տաոիս,
Ակսւնջադրուկ թէ եղիցիս,
Ղօղեալ գործոց մերոց տոհմիս,
Տեղեակ ոմանց աո լինիցիս, 

գրում է  Բաղդասար Դպիրը' բացահայտելով այն մեծ կարևորությունը, 
որ ունի ազգային պատմության ուսումնասիրության հարցը: Երգիչը 
իր ժողովրդի կյանքն ու գործը, նրա դարերի անցած ճանապարհն 
իմանալու, ճանաչելու պատգամ է  հղում իր ժամանակակիցներին. 

Քերթողահայր մեծն Մովսէս, 
էր սերընդմամբ ի հայ ազգէս,
Ցորմէ ուսաք մեք վարժապէս, 

զքերթութեան ազնիւ հանդէս:
Բանաստեղծը մի քաոատողում բնութագրում է հանճարեղ 

Խորենացու Հայոց պատմության ուղենշային դերը ինչպես ժողովրդի 
ազգային հայրենասիրական գրականության պատմության զարգաց
ման գործում, այնպես էլ գեղագիտական մտածողության նոր ձևերի, 
քերթողական ինքնատիպ արվեստի զարգացման գործում: Այս 
աոումով փայլուն օրինակը կարող է  լինել նաև Կոմիտաս Քյոմուր- 
ճյանի ստեղծագործությունը: 19-ր դ  դարի վերջի և 1 8 -ր դ  դարի 
աոաջին հիսնամյակի նշանավոր բանաստեղծ և  եկեղեցական- 
քաղակական գործիչ Կոսիտաս Քյումուրճյանը իր «Ողբերգական 
աղաւմունք» քնարական հուզալեցուն բանաստեղծության մեջ հայոց 
ժամանակակից քաղաքական կյանքի ծանր վիճակը' «թշվաոությունն 

ազգիս» ողբալու համար դարձյալ դիմում է  անցյալին: Երեմիան և 
Խորենացին են ձայնակցում նրան օտարի բռնակալության դեմ 

պայքարելու, հայոց անհուն վիշտը ողբալու համար.

Ջարթի'ր Երեմիսւ և ողբս յօրինէ,
Արտասուօք ողբա Ա զմեզ աւաղէ,
Զի կորովի ազգն մեբ ողբոց արժան է. 
վասն այնու ողբամ և  յորդ արտասուեմ:
Աո ընդ քեզ ողբակից մեր 1սորենւսցին,
Լէր լալակից նմա ողբօք դաոնագին,
Ասս՜ղ, ափսոս ասա մեր հայոց ազգին, 
վասն այնու ողբամ և  յորդ արտսւսուեմ:

Կոմիտաս Քյոմուրճյանը ևս հայոց ընդհանուր իշխանությունը 
ողբալու համար դիմում է  անցյալ դարերի մեծն ողբասացներին, 
«Քանզի կորովի ազգն մեր ողբոց արժան է»՝ այս եզրահանգումով: 
Երեմիան, 1սորենացին, Նարեկացին պիտի ձայնակցեին 18-րդ  դարի 
երգչին' հայոց անհուն վիշտը նորովի ողբալու համար: Բանաստեղծը 
վերակենդնացնում է  Մովսես էսորենւսցու ողբի ցավը, կսկիծը և 
միաժամանակ բարձրացնում նրա քննադատական ողբի ձայնը' 
ինչպե՞ս պատահեց այս բոլորը, ո՞րն Է մեր ազգի ամենամեծ սխալը, 
չէ որ անվանի էին բոլոր ազգերի մեջ, չէ որ փայլում էին «իբրև 
ա կունք»: Բանաստեղծը հայոց անկման ամենամեծ պատճւսոը 
համարում է  ազգի անմիաբանությունը, որը և  Խորենացու ողբի 
ամենամեծ ցավն է: Այո, Մովսես 1սորենացու «Հա յոց պատմութեան» 
ողբը հայ ժողովրդի միաբանության, ինքնաճանաչման գաղափարի, 
ինքնուրույն, անկախ պետականություն ունենալու գաղափարի 
գրական հիմն է, որ հնչել է  բոլոր դարերում և  հնչում է  մինչև այսօր:

Շուշսւ՚ւփկ Ն ա զա րյա ն.
Բանասիրական գիտությաԸԸերի դոկտոր, 

գիտոց»յաԸ վաստակավոր գործիչ

8 6 Ա ԷՋՄԻԱԾԻՆ 1 9 9 ճ




